
 

 

 

  

 

 

 

 

ქალებისა და ახალგაზრდების  საჭიროებების შეფასება  

ადრეული გაფრთხილების 

 გენდერზე ორიენტირებული სისტემის (GREWS) მიხედვით 

 

 

ხონის მუნიციპალიტეტი 
 

პროექტი 72011421CA00001 

„განხეთქილების დაძლევა - ხალხთაშორისი ინიციატივები  

კონფლიქტის მოსაგვარებლად“  

 

2021 წელი,  აპრილი 

 

კვლევის ჩატარება შესაძლებელი გახდა  

ამერიკელი ხალხის გულისხმიერი მხარდაჭერით 

 USAID-ის სააგენტოს მეშვეობით  

 

 

 
 
 
 
 

კვლევაში გამოთქმული მოსაზრებები ეკუთვნის ფონდ „სოხუმს“  
და, შესაძლოა, არ გამოხატავდეს USAID-ის პოზიციას 

 
 
 



1 
 

სარჩევი 

 

 
შესავალი---------------------------------------------------------------------------- 2 

კვლევის  მიზანი და მეთოდოლოგია-------------------------------------------------------- -- 3 

I ბლოკი: დემოგრაფიული მონაცემები---------------------------------------------------------3 

II ბლოკი: ეკონომიკური უსაფრთხოება--------------------------------------------------------4 

III ბლოკი: სასურსათო უსაფრთხოება----------------------------------------------------------8 

IV ბლოკი: საზოგადოებრივი უსაფრთხოება---------------------------------------------------8 

V ბლოკი:   ჯანმრთელობის უსაფრთხოება----------------------------------------------------12 

VI ბლოკი:   პირადი უსაფრთხოება ------------------------------------------------------------13 

VII ბლოკი: ეკოლოგიური უსაფრთხოება----------------------------------------------------  16 

VIII ბლოკი: ზოგადი კითხვები -----------------------------------------------------------------17  

რეკომენდაციები---------------------------------------------------------------------------------20 

 

 

 

 

 

 

 

 

 

 

 

 
 



2 
 

შესავალი 

კონფლიქტების ადრეული გაფრთხილების გენდერზე ორიენტირებული სისტემა (GREWS) 

გულისხმობს  საზოგადოებაში არსებული საჭიროებების შესწავლას და  მოსალოდნელ რისკებზე 

ადრეული რეაგირების სისტემის შექმნას. აღნიშნული (GREWS) სისტემის დანერგვა გენდერზე 

ორიენტირებული მიდგომით მნიშვნელოვნად ამცირებს ძალადობისა და  კონფლიქტების 

განვითარების რისკს საზოგადოებაში, ხელს უწყობს დემოკრატიული პრინციპების 

დამკვიდრებას. 

ქვეყნის არამდგრადი პოლიტიკური გარემო, დაბალი სოციალურ-ეკონომიკური მაჩვენებელი,  

სამუშაო ადგილის და შემოსავლების დაკარგვის შიში, გარემოს დაბინძურება, ჯანმრთელობის 

დაცვის არასტაბილური გარანტიები, ძალადობის გაზრდილი მაჩვენებელი და სხვა სახის  

საფრთხეები ზღუდავს ადამიანის არჩევანის თავისუფლებას, აფერხებს სრულფასოვანი  

ცხოვრების შესაძლებლობას და  მნიშვნელოვნად ზრდის ძალადობისა და კონფლიქტის 

განვითარების რისკს საზოგადოებაში. აღნიშნული რისკების გასანეიტრალებლად 

მნიშვნელოვანია ადრეული ჩარევა და რეაგირება. 

გენდერზე ორიენტირებული ადრეული გაფრთხილების სისტემა (GREWS) მნიშვნელოვანი 

ინსტრუმენტია საზოგადოებაში არსებულ პრობლემებზე ადრეული რეაგირების, ადამიანური 

უსაფრთხოების ხარისხის გაუმჯობესების თვალსაზრისით.  

კონფლიქტის მოსალოდნელი რისკების განსაზღვრა უნდა ეფუძნებოდეს მოსახლეობის 

საჭიროებების შესწავლას გენდერული მიდგომით, რომლის შეფასებაც და ადრეული 

გაფრთხილების სისტემაში მოქცევა შექმნის მდგრადი მშვიდობისა და სტაბილურობის განცდას 

საზოგადოებაში. 

ფონდი „სოხუმის“ მიერ ჩატარებული კვლევა „ქალებისა და ახალგაზრდების  საჭიროებების 

შეფასება კონფლიქტების ადრეული გაფრთხილების გენდერზე ორიენტირებული სისტემის 

(GREWS) მიხედვით“ ხელს შეუწყობს ქალებისა და ახალგაზრდების პრიორიტეტული 

პრობლემების წარმოჩენას და შესაბამისი ადრეული რეაგირების (GREWS) მექანიზმის შექმნას 

ადგილობრივ დონეზე.   

ფონდი „სოხუმის“ მიერ ჩატარებული კვლევა „ქალებისა და ახალგაზრდების  საჭიროებების 

შეფასება კონფლიქტების ადრეული გაფრთხილების გენდერზე ორიენტირებული სისტემის 

(GREWS) მიხედვით“ ხელს შეუწყობს ქალებისა და ახალგაზრდების პრიორიტეტული 

პრობლემების წარმოჩენას და შესაბამისი ადრეული რეაგირების (GREWS) მექანიზმის შექმნას 

ადგილობრივ დონეზე.   

 

 

კვლევის  მიზანი და მეთოდოლოგია 

 

კვლევის მიზანი: ხონის მუნიციპალიტეტში,  2021 წლის 1 აპრილიდან 25 აპრილის ჩათვლით 

ჩატარდა კვლევა, რომელიც მიზნად ისახავდა მოსახლეობის (ქალთა) ადამიანური 

უსაფრთხოების ხარისხისა და გენდერული საჭიროებების შეფასებას.  

კვლევის მეთოდოლოგია: კვლევა ჩატარდა წინასწარ შემუშვებული რაოდენობრივი და 

თვისებრივი კითხვარების საშუალებით. რაოდენობრივი მონაცემების შესაგროვებლად 

გათვალისწინებული იყყო 150 ადამიანის გამოკითხვა, თუმცა გამოიკითხა 180 ადამიანი, 

თვისებრივი მონაცემის კუთხით ჩატარდა 4 ფოკუს-ჯგუფი და 4 სიღრმისეული  ინტერვიუ 

ადგილობრივ ექსპერტებთან (თვითმმართველობის წარმომადგენლებთან).  ინტერვიუში 

მონაწილეობა მიიღო  1 კაცმა და 4 ქალმა, ხოლო ფოკუს ჯგუფში მონაწილეობდა  24 ადამიანი. 

 

 

I ბლოკი: დემოგრაფიული მონაცემები 

 

რაოდენობრივ კვლევაში  სამიზნე ჯგუფს წარმოადგენენ   18-დან  65 წელს ზევით, სხვადასხვა 

სტატუსის მქონე ქალები: - დევნილი, ადგილობრივი, სოციალურად დაუცველი პირები, 

მრავალშვილიანი და მარტოხელა დედები, შშმ პირები, ახალგაზრდები, პენსიონერები, სასკოლო 

და სკოლამდელი აღზრდის დაწესებულებების პედაგოგები; ადგილობრივი ექსპერტები 

თვითმმართველობის საკითხებში და სხვ. გამოკითხულთა ასაკი შემდეგნაირად გადანაწილდა: 

18-დან  30  წლამდე - 82 (45,55%), 31-დან  45 წლამდე - 63 (35%), 46 - დან 65 წლამდე - 29 (16,11%) 

და  65  წელს ზევით - 6 (3,3%). 

სოციალური სტატუსის მიხედვით მაჩვენებელი ასე გამოიყურება: დევნილი - 20 (11,11%), 

ადგილობრივი - 145 (80,55%), სოციალურად დაუცველი - 16 (8,88%), მრავალშვილიანი დედა - 5 

(2,77%), მარტოხელა დედა - 7 (3,88%), შშმ პირი - 3 (1,66%). (დიაგრამა 1). 

 

 
 

საქმიანობის ტიპის მიხედვით გამოკითხვაში მონაწილეების მაჩვენებლები  დაფიქსირდა.: 

სახელმწიფოს მიერ დასაქმებული - 60 (33,33%), კერძო/სამოქალაქო საზოგადოების სექტორში 

დაქირავებული - 12 (6,66%), სასოფლო-სამეურნეო სფეროში დასაქმებული - 9  (5%), სტუდენტი - 

22 (1,11%), უმუშევარი - 52 (28,88%), მათ შორის: დევნილი - 9 (17,30%), ადგილობრივი - 34  

(65,38%),  მარტოხელა დედა - 0, მრავალშვილიანი დედა - 1 (1,92%). (დიაგრამა 2). 

II ბლოკი: ეკონომიკური უსაფრთხოება 

 

რაოდენობრივი კვლევის შედეგების თანახმად, ქუთაისის მუნიციპალიტეტის მოსახლეობის 

უმეტესობისთვის ოჯახების შემოსავლის ძირითად წყაროს წარმოადგენს სახელფასო 

ანაზღაურება - 98 (54,44%), გამოკითხულთა შორისაა: დევნილი - 5 (5,10%), ადგილობრივი - 92 

(93,87%),  მარტოხელა დედა - 3 (3,06%), მრავალშვილიანი დედა - 1 (1,02%). ამას გარდა სხვა 

წყაროები: პენსია - 38   (21,11%), სოციალურად დაუცველი ოჯახის შემწეობა - 14 (7,77%),  

დევნილის შემწეობა - 12 (6,66%), საოჯახო მეურნეობიდან მიღებული შემოსავალი - 42 (23,33%), 

მცირე ბიზნესიდან მიღებული შემოსავალი - 25  (13,88%), ფულადი გზავნილი 

საზღვარგარეთიდან - 40 (22,22%), ახლობლების დახმარება - 8 (4,44%).  

მრავალშვილიანი დედაა 5. მათგან 3-ის შემოსავლის წყაროა საოჯახო მეურნეობა, ერთის - პენსია 

და ფულადი გზავნილი საზღვარგარეთიდან და ერთის - სახელფასო ანაზღაურება და დევნილის 

შემწეობა. მარტოხელა დედა სულ არის 7, ამათგან: 1 იღებს სახელფასო შემოსავალს, 1 იღებს 

საოჯახო მეურნეობიდან შემოსავალს, 1 - სახელფასო ანაზღაურებას+პენსია+ფულადი გზავნილი 

საზღვარგარეთიდან, 1 სახელფასო ანაზღაურებას + პენსიას, 1 პენსიას + ფულადი გზავნილი 

საზღვარგარეთიდან, 1 - სოციალურად დაუცველის შემწეობას, 1 - ფულად გზავნილს 

საზღვარგარეთიდან+საოჯახო მეურნეობიდან შემოსავალი.(დიაგრამა 3). 

კვლევაში, ქალების ეკონომიკური გაძლიერებისთვის  შემაფერხებელი ფაქტორებიც  

განისაზღვრა -  დასაქმების ნაკლები პერსპექტივები დაასახელა- 100 (55,55%)-მა, დაბალი  

ფინანსური შემოსავალი აწუხებს - 114 (63,33%), მათ შორის: დევნილი - 14 (12,28%), 
ადგილობრივი - 93 (81,57%); იძულებითი მიგრაცია საზღვარგარეთის ქვეყნებში - 69 (38,33%) 

ქალის დაფიქსირებული პასუხია,  ინფლაცია და მაღალი ფასები საკვებ პროდუქტებზე, 

მედიკამენტებზე, საყოფაცხოვრებო ნივთებზე აღელვებს - 44 (24,44%) ქალს,  ადგილობრივი და 

ცენტრალური სახელმწიფო პროგრამების სიმცირე/არაეფექტურობა მცირე ბიზნესის, 

მეწარმეობის განვითარებისათვის აღნიშნა - 30 (16,66%)-მა , მაღალპროცენტიანი სესხები და 

კრედიტები შემაფერხებელ ფაქტორად დაასახელა  36 (20%),  კოვიდ-19-ის შედეგად შეწყვეტილი 

ბიზნეს საქმიანობის აღდგენაში ხელშეწყობა - 26 (14,44%) გამოკითხულისთვისაა 

შემაფერხებელი,  მხარდაჭერის უფასო სერვისების არარსებობა დასაქმებული ქალებისთვის (მათ 
შორის, ბავშვის მოვლის/ზრუნვის გახანგრძლივებული სერვისები სკოლებსა და ბაღებში, 
მარტოხელა დედებისთვის, მრავალშვილიანი ოჯახებისთვის), რათა ქალებს საშუალება მიეცეთ, 

აქტიურად ჩაერთონ ეკონომიკურ საქმიანობაში შემაფერხებლად მიაჩნია- 38  (21,11%), მათ 

შორის: 4 დევნილი (10,52%), 31 ადგილობრივი (81,57%), 3 მარტოხელა დედა (7,89%) და 2 

მრავალშვილიანი დედა (5,26%). (დიაგრამა 4 ) 

 

 

54,44%

21,11%

7,77% 6,66%

23,33%

13,88%

22,22%

4,44%

რომელია თქვენი და თქვენი ოჯახის შემოსავლის 

ძირითადი წყარო?

55,55% 63,33%

38,33%
24,44% 16,66% 20% 14,44% 21,11%

რა შემაფერხებელი ფაქტორები არსებობს ქალების 

ეკონომიკური გაძლიერებისთვის?

ფოკუს-ჯგუფებში მონაწილეებმა ისაუბრეს იმაზე, თუ რა შეუწყობდა ხელს ქალებს 

გაძლიერებაში. მათ შორის, გაჟღერდა ასეთი მოსაზრებები. 

თ.პ., 27 წ., ქალი, დასაქმებული: მნიშვნელოვანია ქალთა პროფესიული გადამზადება და მათი 

დასაქმების ხელშეწყობა. გარკვეული ჯგუფი უნდა მუშაობდეს პროდუქტის ბაზარზე გატანასა 

და წარმატებული მარკეტინგის წარმოებაზე.  

ნ.ჯ., 55 წ., ქალი, დიასახლისი: საჭიროა ქალთა გაძლიერების გზაზე არსებული კულტურულ-

რელიგიური და სოციალური წინაღობების გადალახვა. 

ი.ბ., 63 წ.,  ქალი, პედაგოგი: ქალები ხშირ შემთხვევაში არ არიან ინფორმირებული უფასო 

კურსების შესახებ.   

ს.გ., 22 წ., ქალი, დასაქმებული: აუცილებელია ფულადი სახსრები, საქმიანობის 

ხელშეწყობისთვის ის მიმაჩნია პრიორიტეტულად. 

ნ.კ., 54 წ., ქალი, დასაქმებული: კარგია მცირე გრანტების გამოყოფა სოფლებში, თემებში, რომ 

ხალხი დასაქმდეს. 

თუ რამდენად იცნობენ ქალები სოციალურ ეკონომიკური გაძლიერებით ხელშეწყობის მიზნით 

არსებულ სახელმწიფო პროგრამებს, ყველაზე მეტად რომელ პროგრამაზე ფლობენ ინფორმაციას,  

-  გამოკითხვით მიღებული მონაცემებიდან გამოჩნდა,  რომ ყველაზე უკეთ იცნობენ პროგრამას- 

,  აწარმოე საქართველოში - 124 (68,88%), მათ შორის: 13 დევნილი (10,48%) და 106 ადგილობრივი 

(85,48%), ხოლო შემდეგ ინფორმირებულები არიან სხვადასხვა პროგრამების შესახებაც,_ 

სხვადასხვა პროფესიული განვითარების/გადამზადების პროგრამა - 56 (31,11%),  დანერგე 

მომავალი - 53 (29,44%), დევნილთა საარსებო წყაროებით უზრუნველყოფის პროგრამა - 31 

(17,22%),  საერთაშორისო/ადგილობრივი არასამთავრობო ორგანიზაციების პროგრამები - 27 

(15%),  ხოლო არცერთ პროგრამაზე ინფორმაცია   არ  აქვს  38 რესპონდენტს (21,11%).(დიაგრამა 

5) 

სოციალურ-ეკონომიკური გაძლიერების რომელ (სოფლის მეურნეობის განვითარების, მცირე 

ბიზნესის ხელშეწყობის) სახლემწიფო პროგრამებზე ფლობთ/ გქონდათ ინფორმაცია

გამოკითხულთა - 112 (62,22%), მათ შორის - დევნილი 14 (12,5%), ადგილობრივი - 88 (78,57% 

თვლის,რომ საოჯახო მეურნეობის, მცირე მეწარმეობის, თვითდასაქმების ხელშეწყობისათვის 

ხელსაყრელი გარემო პირობების შესაქმნელად ყველაზე მეტად  საჭიროა ხელმისაწვდომი 

კრედიტები,  ასევე  საგრანტო პროგრამებით ხელშწყობა მიაჩნია  - 54 (30%) გამოკითხულს , მცირე 

ბიზნესის ხელშეწყობის პროგრამებზე ამახვილებს ყურადღებას - 51 (28,33%), სოფლის 

მხარდაჭერის პროგრამების არსებობა მიაჩნია მნიშვნელოვნად - 79 (43,88%), ადგილობრივი 

თვითმმართველობის პროგრამები სოფლის მეურნეობის, სასათბურე და სხვა ტიპის 

საქმიანობების მხარდასაჭერად  - 46 (25,55%), მოსახლეობის მეტ ინფორმირება არსებულ 

სახელმწიფო პროგრამებზე ხელსაყრელ პირობად მიაჩნია- 73 (40,55%),  საკონსულტაციო 

სერვისები და დახმარება ბიზნეს პროექტების წერაში  - 29 (16,11%). 

გამოკითხვამ აჩვენა, რომ აღნიშნულ პროგრამებზე მოსახლეობის 104 (57,77%), 

მუნიციპალიტეტის ვებგვერდი/ფეისბუქგვედიდან იღებს ინფორმაციას, მათთვის, ასევე, 

ხელმისაწვდომია ონლაინ მედიასაშუალებები, სოციალური ქსელები, რასაც 82 (45,55%) 

რესპონდენტი აღნიშნავს, ტელევიზია, რადიო - 81 (45%)-სთვის წარმოადგენს ინფორმაციის 

წყაროს, მეზობლები/ნაცნობები დაასახელა - 52 (28,88%)-მა გამოკითხულმა, ცენტრალური 

ხელისუფლების/სამინისტროს ვებგვერდი/ფეისბუქგვერდი - 36 (20%) აღნიშნა,   მერის 

წარმომადგენელი თემში - 19 (10,55%) რესპონდენტისთვისაა ინფორმაციის მიწოდების წყარო, ,  

არასამთავრობო ორგანიზაციებიდან მიღებული ინფრორმაცია დაასახელა - 14 (7,77%)-მა, 

საინფორმაციო ფურცლები/საინფორმაციო დაფებზე  თემში - 10 (5,55%) დააფიქსირა პასუხი, 

ინფორმირებულია ადგილობრივი დეპუტატის მიერ - 9 (5%) გამოკითხული. 

თვისებრივი კვლევის მონაცემებიდან  გაირკვა, რომ  ინფორმირებასთან დაკავშირებით ქალების 

აზრი ორად გაიყო. ნაწილი თვლის, რომ ყველა ინფორმირებულია, ნაწილი კი 

ნაკლებინფორმირებულობას ხედავს მოსახლეობაში. 

ა.შ., 32 წ., ქალი, სოციალურად დაუცველი: მოსახლეობის ძირითადი ნაწილისთვის ინფორმაციის 

პირვ.ლწყაროა მუნიციპალიტეტი.  

ა.ფ., 30 წ., ქალი, დასაქმებული: ვარ ინფორმირებული არსებულ სერვისზე, ბოლო წლებია, 

მოსახლეობა არსებული ადგილობრივი პროგრამების შესახებ უფრო ინფორმირებული გახდა, 

რაშიც დიდი წვლილი მიუძღვის ადგილობრივი მუნიციპალიტეტის თანამშრომლებს და 

არასამთავრობო ორგანიზაციებს. 

ს.ე., 22 წ., ქალი, მარტოხელა დედა, დასაქმებული: ახალგაზრდები და ის პირები, რომლებიც 

სოციალური ქსელებით ვსარგებლობთ, უფრო ინფორმირებულები ვართ, ვიდრე მოწყვლადი 

ჯგუფები.  

ნ.კ., 54 წ., ქალი, დასაქმებული: სოციალური პროგრამები და ჯანდაცვის პროგრამები ჩვენი 

მოსახლეობისთვის ცნობილია. გებულობენ ინტერნეტის ან მეზობლების საშუალებით და 

სარგებლობენ სერვისებით. 

მ.პ., 37 წ.,  ქალი, დასაქმებული: სოციალური პროგრამა „სათნოების სახლის“ შესახებ მთელმა 

მუნიციპალიტეტმა იცის - აქაური 140 ბენეფიციარიდანაც და ინტერნეტიდანაც. 

საჭირო ინფორმაციის მიღებაში ხელის შემშლელ ფაქტორად გამოკითხულთა  123 (68,33%), მათ 

შორის: 17 დევნილი (13,82%) და 99 ადგილობრივი (80,48%) თვლის - არასაკმარის კომუნიკაცის 

და მოსახლეობის ინფორმირებსა სახელმწიფო უწყებების წარმომადგენლებისგან, არ 

ინტერესდება ეკონომიკურ გაძლიერებაზე მიმართული სახელმწიფო და ადგილობრივი 

პროგრამებით 37 (20,55%), მათ შორის: 3 დევნილი  (8, 10%) და 33 ადგილობრივი (89,18%) და  

 ინტერნეტის არ ქონაზე სუბროს - 13 (7,22%), მათ შორის: დევნილი - 0, ადგილობრივი - 9 

(69,23%), სოციალურად  დაუცველი - 3 (23,07%), მარტოხელა დედა - 1 (7,69%).(დიაგრამა  6) 

ამონარიდი თვისებრივი კვლევის მასალიდან: 

ქ. ყ., 58 წ., დასაქმებული: პენსიონერებს ხელი არ მიუწვდებათ. ამიტომ საჭიროა მოსახლეობასთან 

მეტი კონტაქტი, მეტი მოსმენა და პიარ კამპანია. 

 

III ბლოკი: სასურსათო უსაფრთხოება 

 

სასურსათო უსაფრთხოება ერთ-ერთ მნიშვნელოვანი კომპონენტია ადამიანური უსაფრთხოების 

კომპონენტებს  შორის.  კითხვაზე, თქვენთვის ყველაზე მეტად რა ფაქტორი უქმნის  საფრთხეს 

სასურსათო უსაფრთხოებას, - 171 (95%), მათ შორის: დევნილი - 20 (11,69%), ადგილობრივი - 145 

(84,79%) გამოკითხულმა აღნიშნა მაღალი ღირებულების პროდუქტები, ხარისხიანი 

პროდუქტების არარსებობა აწუხებს  - 128 (71,11%), მათ შორის: დევნილი - 12 (9,37%), 

ადგილობრივი - 110 (85, 93%) ქალს  და  სიახლოვეს პროდუქტების მაღაზიის არარსებობას უჩივის  

- 20 (11,11%), მათ შორის: დევნილი - 3 (15%), ადგილობრივი 15 (75%) გამოკითსული 

 

IV ბლოკი: საზოგადოებრივი უსაფრთხოება 

 

ხონის მუნიციპალიტეტში გამოკითხულთათვის  საზოგადოებრივი უსაფრთხოებისთვის 
ყველაზე აქტუალურია საკითხია-  სოფლის შიდა გზები მოწესრიგება, რომელსაც  - 64 (35,55%) 

აღნიშნავს, ფეხით მოსიარულეთათვის ბარდიურების, ტროტუარების მოწესრიგება - 52 (28,88%) 

-სთვის მნიშვნელოვანია, წყლის გაყვანილობის სისტემის და სასმელი წყლის მიწოდების 

ხარისხის გაუმჯობესება აწუხებს  - 50 (27,77%)-ს. პასუხები დანარჩენი საკითხები 

აქტუალურობის მიხედვით შემდეგნაირად გადანაწილდა:   სკოლისგარეშე წრეები 

ბავშვებისთვის - 46 (25,55%), ტრანსპორტის მომსახურების გაუმჯობესება - 42 (23,33%), გარე 

განათების გამართვა - 37 (20,55%),საკანალიზაციო სისტემის გამართვა  - 32 ( 17,77%), ბავშვის 

მოვლის მხარდაჭერის სერვისები (სკოლის და ბაღის შემდგომი) დასაქმებული დედებისთვის - 

32 (17,77%), სოფელში შემომავალი ცენტრალური გზის მოწესრიგება - 31 (17,22%),  სანიაღვრე 

არხების გაკეთება - 31 (17,22%),  სკოლაში არსებული არადამაკმაყოფილებელი 

ინფრასტრუქტურული პრობლემები - 31 (17,22%), საყოფაცხოვრებო მომსახურების ობიექტები 

სოფელში (სალონი, სამკერვალო და ა.შ.) - 29 (16,11%),  საბავშვო ბაღები - 13 (7, 22%).(დიაგრამა7)  

 

 

 

 

 

20,55%

68,33%

7,22%

ა) არ ვინტერესდები ეკონომიკურ 

გაძლიერებაზე მიმართული სახელმწიფო და 

ადგილობრივი პროგრამებით

ბ) არასაკმარისი კომუნიკაცია და მოსახლეობის 

ინფორმირება სახელმწიფო უწყებების 

წარმომადგენლებისგან

გ) არ მაქვს ინტერნეტი

რა გიშლით ხელს თქვენთვის საჭირო ინფორმაციის მიღებაში?

35,55%

27,77%
23,33%

20,55%

28,88%

17,22%

25,55%

17,77%

რომელი  საკითხია  თქვენთვის და თქვენს თემში მცხოვრები ქალებისთვის  

უფრო პრიორიტეტული და აქტუალური

 

 

  

  

   

  

 

 

 

 

 

 

 

 

 

რაოდენობრივ კვლევას ამყარებს ფოკუს-ჯგუფებიდან  მიღებული თვისებრივი მონაცემები; 

 ე.ჯ., 36 წ., ქალი, ადგილობრივი ექსპერტი: ჩვენ გვაქვს ჯანდაცვის და სოციალური 

მიმართულებით ერთჯერადი დახმარებები და სხვადასხვა სოციალური პროგრამა. არ არის 

მუნიციპალიტეტში ადამიანი, ვისაც მოუმართავს და არ მიეღოს დახმარება. წელს რეგიონალური 

განვითარების ფონდის ფარგლებში არაერთი მსხვილი ინფრასტრუქტურული პროექტი 

მოგვარდება. ადგილობრივი ბიუჯეტიდანაც ისეთები, როგორებიცაა: გარე განათება, სანიაღვრე 

არხები... არის ინიციატივები, რომლებიც მომავალი წლის ბიუჯეტში აუცილებლად იქნება 

გათვალისწინებული.  

გ.მ., 33 წ., კაცი, ადგილობრივი ექსპერტი: დღეისათვის  მნიშვნელოვანი პრობლემაა 

კოვიდპანდემია, რომელთან ბრძოლაში ჩართულია ყველა  სტრუქტურა. ჯანდაცვა სრულიად 

მობილიზებულია. 

თ.ბ., 42 წ., ქალი, ადგილობრვი ექსპერტი:  პირველია  დასაქმების პრობლემა.  პრობლემაა დაბალი 

ხელფასებიც.  მაგ., საბავშვო ბაღებში იმდენად დაბალი ხელფასია, რომ დასაქმებულისთვის 

მაინც პრობლემაა. განათლების პრობლემაც გვაქვს. სწორი მიგნებაა პროფესიული გადამზადების 

ცენტრები. ადგილობრივი საჭიროებებიდან გამომდინარე, დაკომპლექტდეს სასწავლო კურსები.    

მ.გ., 51 წ., ქალი, ადგილობრივი ექსპერტი: პანდემიის პირობებში პრიორიტეტი ენიჭება 

ჯანდაცვას და სოციალურ საკითხებს. ჩვენ ყველა რესურსის მობილიზება შევძელით სწრაფად, 

რათა კოვიდს გავმკლავებოდით, მოხალისეთა ჯგუფებს სადილი მიჰქონდათ 70 წელს 

გადაცილებულებისათვის, 470 ოჯახს დავეხმარეთ ბიზნეს სექტორთან ერთად. 

თ.პ., 27 წ., ქალი, დასაქმებული: ადამიანები აწყდებიან ისეთ პრობლემებს, როგორიცაა 

სამედიცინო მომსახურებაზე ხელმიუწვდომლობა, ოჯახური კონფლიქტები, მიგრაციის ზრდა. 

ა.შ., 32 წ., ქალი, სოციალურად დაუცველი: პანდემიის დროს მიზეზი ქვეყნის პოლიტიკური და 

ეკონომიკური არასტაბილურობაა. 

ი.ბ., 63 წ., ქალი, დასაქმებული:  ჩემს თემში პრიორიტეტულია სკვერებისა და მინისტადიონების 

აღდგენა - კეთილმოწყობა. განათლებული ახალგაზრდისთვის, საჭიროა სპორტული აქტივობა,  

ადგილი, სადაც დედები თავიანთ პატარებს გაასეირნებენ, მცირე გასართობ სერვისს 

შესთავაზებენ. აქამდე ამ საკითხების მოგვარებას არაპერსპექტიულად ვუყურებდი, თუმცა 

ფონდი „სოხუმის“ დახმარებით და შემუშავებული ელექტრონული პეტიციის წყალობით, 

ვფიქრობ, ამ ორ საკითხს გადავჭრით. 

ნ.კ., 25 წ., ქალი, მაგისტრანტი: ახალგაზრდები, რომლებმაც მივიღეთ უმაღლესი განათლება და 

შევიძინეთ სასურველი პროფესიები, ცოდნისა და გამოცდილების რეალიზებას ვერ ვახერხებთ 

ჩვენს ქალაქში, აქ არ არის სამუშაო ადგილები. ქალაქი კარგავს ჯანსაღად მოაზროვნე 

ახალგაზრდულ რესურსს.   

ს.გ., 25 წ., ქალი: ჩემთვის ყველაზე მნიშვნელოვანი ტრანსპორტის  პრობლემაა, არ მოძრაობს 

მუნიციპალური ტრანსპორტი და ყოველდღიურად მიწევს ქალაქამდე არსებული მანძილის 

ფეხით გავლა, რომ დროულად გამოვცხადდე სამსახურში.  

ს, ე., 22 წ., ქალი, დასაქმებული: პრიორიტეტულია ეკონომიკური და სასურსათო პრობლემა. ვარ 

დასაქმებული, მაგრამ ანაზღაურება არ არის საკმარისი  იზრდება სასურსათო პროდუქტების 

ფასები,  ვერ ვახერხებთ მათ შეძენას.  

ე.უ., 30 წ., ქალი, დასაქმებული: ეპიდემიოლოგიური სიტუაციიდან გამომდინარე, ვართ ონლაინ 

სწავლებაზე და მუშაობაზე. სწრაფ ინტერნეტზე არ გვაქვს წვდომა ჩვენს თემში. 

მ. პ., 37 წ., ქალი, დასაქმებული: ვცხოვრობ ცენტრალურ გზაზე და მინდა ლამპიონების განათება.  

უნდა მოწესრიგდეს ტროტუარებიც. 

ა. წ., 40  წ., ქალი, დასაქმებული: ვცხოვრობ ცენტრალურ გზაზე, არის საშიში მოსახვევები. ხშირია 

მსხვერპლით დამთავრებული ავარიები. საჭიროა ხელოვნური ბარიერის, ე.წ. მწოლიარე 

პოლიციელის მოწყობა. 

ი.ჯ., 50 წ., ქალი, დასაქმებული: კარგია, გვქონდეს ბავშვთა  გასართობი მოედანი. 

მ.მ., 50 წ., ქალი, დასაქმებული: ამჯერად ყველაზე პრობლემურია ჩვენთვის მიწის დამუშავება და  

ტრაქტორით მომსახურება. 

 

რაოდენობრივი კვლევიდან  ჩანს, რომ ხონის   მუნიციპალიტეტის მოსახლეობისთვის 
მნიშვნელოვანი საფრთხეებია:- კრიმინალის ზრდა, რომელსაც გამოკითხულთა - 98 

(54,44%)აფიქსირებს, მათ შორის: დევნილი - 14 (14,28%), ადგილობრივი - 76(77,55%), არანაკლებ 

საფრთხის შემცველია-  ალოკოჰოლიზმი და ნარკომანიის თემა  და მას 93 (51,66%) 

გამოკითხულმა გაუსვა ხაზი,რომელთა  შორისაც  დევნილია - 14 (15,05%), ადგილობრივი - 71 

(76, 34%), ხოლო რაც შეეხება- გაუმართავ საგზაო მოძრაობას, ეს საკითხი - 56 (31,11%) 

გამოკითხულს აწუხებს.  საქართველოში კონფლიქტების ესკალაციის საშიშროება საფრთხის 

შემცველია  - 42 (23,33%) ქალისთვის, დისკრიმინაციის და შეუწყნარებლობის მაღალ დონეს 

აღნიშნავს - 38 (21,11%),  საფრთხის შემცველდ  თვლის მოუწერიგებელ ინფრასტრუქტურას - 26 

(14,44%) გამოკითხული და 23 (12,77%) საზოგადოებრივი უსაფრთხოებისთვის მნიშვნელოვნად 

ასახელებს უმცირესობების, განსხვავებული პოლიტიკური შეხედულებების პირების 

საზოგადოებრივ ცხოვრებაში მონაწილეობის დაბალ ხარისხს. (დიაგრამა 8) 

რაოდენობრივი კვლევისას გამოვლინდა ხარისხიან საშუალო განათლებაზე  წვდომის ხარისხიც 

 კითხვაზე - აქვთ თუ არა თქვენს შვილებს, შვილიშვილებს ან ნაცნობებს ხარისხიან საშუალო 

განათლებაზე წვდომა, კვლევის შედეგად მიღებული პასუხები ასეთია : - ნაწილობრივ აღნიშნა  - 

84 (46,66%) ქალმა,  მათ შორის:  დევნილი - 9 (10,71%), ადგილობრივი - 70 (83,33%), მარტოხელა 

დედა -  2 (2, 3%), მრავალშვილიანი დედა - 0, სოციალურად დაუცველი - 8 (9,52%), ხარისხიან 

სწავლაზე ხელი მიუწვდება - 82 (45,55%) რესპონდენტს, ხოლო ხარისხიანი სწავლა არ არის 

ხელმისაწვდომი  14 (7,77%) გამოკითხულისთვის, მათ შორის: დევნილი - 1 (7,14%), 

ადგილობრივი - 12, ამათგან ერთი არის სოციალურად დაუცველი -(85, 71%), მარტოხელა დედა - 

0, მრავალშვილიანი დედა - 0, სოციალურად  დაცველი - 1  (7,14%), შშმ პირი - 0. 

რაოდენობრივი კვლევის საშუალებით შეგვეძლო გაგვეგო ხელსიშემსლელი მიზეზებიც: 

სწავლების დაბალი ხარისხი აღნიშნა გამოკითხულთა  - 86 (47,77%)-მა, არასაკმარისი 

პროფესიონალ პედაგოგს უჩივის - 50  (27,77%), გაუმართავი სასკოლო ინფრასტრუქტურა 

(ამორტიზებული, სარემონტო შენობა, გაუმართავი საკანალიზაციო სისტემა, წყლის 

არარსებობაზე და ა.შ.) საუბრობს - 28 (15,55%),  სკოლის სიშორე - 11 (6,11%)-სთვის წარმოადგენს 

მიზეზს, სკოლაში შესაბამისი ტექნიკური აღჭურვილობის არარსებობა (კომპიუტერები, 

ინტერნეტი, სპეციალიზირებული საგნობრივი კაბინეტები (ფიზიკა, ქიმია, ბიოლოგია და ა.შ) - 38 

(21,11%) არის მიზეზი, ასევე ხარისხიან საშუალო განათლებაზე წვდომის მიზეზად დასახელდა 

დაბალი ხარისხის ინტერნეტი (დისტანციური სასწავლო პროცესის უზრუნველსაყოფად) - 56 

(31,11%). 

უმაღლესი განათლების მიღების კუთხით გამოკითხვის მონცემებიდან გამოჩნდა,რომ  - 94  

(52,22%)-სთვის ხელმისაწვდომია უმაღლესი განათლება,     ნაწილობრივ ხელი მიუწვდება  - 75 

(41,66%), რესპონდენტს, ხოლო არაა ხელმისაწვდომი  -  11 (6,11%)გამოკითხულისთვის. 

უმაღლესი განათლების მისაღებად, შემდეგი პრობლემები დასახელდა - 33 (18,33%) მიიჩნევს,რომ 

არ არსებობს სკოლებში პროფესიის საორიენტაციო  კურსები, რაც აფერხებს აბიტურიენტს 

მისთვის საუკეთესო პროფესიის არჩევაში,რეგიონიდან სტუდენტისთვის ქალაქში 

ხელმიუწვდომელი უფასო საცხოვრებელის პრობლემას ასახელებს 46 (25,55%), სწავლების 

მაღალი საფასურს აღნიშნავს - 87 (48,33%), ხოლო  სწავლების დაბალი ხარისხი პრობლემად 

მიაჩნია   - 14 (7,77%) გამოკითხულს. 

 

54,44%

31,11%

51,66%

23,33%
14,44%

21,11%
12,77%

რომელს მიიჩნევთ ყველაზე დიდ პრობლემად საზოგადოებრივი 

უსაფრთხოებისთვის?

V ბლოკი:   ჯანმრთელობის უსაფრთხოება 

 

რაოდენობრივი კვლევაში ყურადღების მიღმა არ დარჩენილა  ჯანდაცვის კუთხით არსებული 
პრობლემები.მონაწილეებმა აღნიშნეს მათთვის აქტუალური  და პრიორიტეტული პრობლემები: 

- პირველადი ამბულატორიული სამედიცინო პუნქტის არარსებობა პრობლემაა  - 24 (13,33%) 

ქალისთვის. მათ შორის: დევნილი - 7 (29,16%),  ადგილობრივი - 16 (66,66%), სამედიცინო 

პერსონალის სიმცირეს უჩივის  - 39 (21,66%), მათ შორის: დევნილი - 6 (15,38%), ადგილობრივი - 

32 (82, 05%,), უხარისხო სამედიცინო მომსახურებაში პრობლემას ხედავს - 80 (44,44%), მათ შორის:  

დევნილი - 9 (11,25%), ადგილობრივი - 66 (82,5%) ქალი, ყველაზე მწვავე პრობლემაა მაღალი 

ფასები მედიკამენტებზე, რომელსაც გამოკითხულთა - 138 (76,66%) -მა გასცა პასუხი, მათ შორის: 

დევნილი - 14 (10,14%),  ადგილობრივი - 113 (81,88%), არაინფორმირებულობა ჯანდაცვის 

პროგრამებზე აქტუალურია  - 35 (19,44%)-სთვის, მათ შორის: დევნილი - 2 (5,71%), ადგილობრივი 

- 30 (85,71%),  უფასო სამედიცინო კვლევების არარსებობა ადგილზე, სოფლებში - 53 

(29,44%)ქალისთვის წარმოადგენს პრიორიტეტულ პრობლემას,  მათ შორის: დევნილი - 5 (9,43%), 

ადგილობრივი - 44 (83,01%),  რეპროდუქტიულ ჯანმრთელობაზე დაბალი ცნობიერება - 23 

(12,77%), მათ შორის: დევნილი - 2 (8,69%), ადგილობრივი - 18 (78, 26%) ქალისთვის არის 

პრობლემატური, უფასო სამედიცინო სკრინინგ-პროგრამები გოგონებისა და ქალებისათვის 35 

(19,44%), მათ შორის: დევნილი - 3 (8,57%), ადგილობრივი - 26 (74,28%) მიაჩნია 

პრიორიტეტულად, ხოლო რაც შეეხება იგპ და კონფლიქტით დაზარალებული ქალებისთვის 

მიზნობრივი ჯანდაცვის პროგრამების სიმცირეს, ეს საკითხი  - 6 (3,33%) -სთვის, მათ შორის: 

დევნილი - 0, ადგილობრივი - 6 (100%)არის აქტუალური. (დიაგრამა 9) 

 
 

ჯანდაცვის პრობლემები დაკონკრეტდა თვისებრივი კვლევის საშუალებითაც. 

მ.გ., 51 წ., ქალი, ადგილობრივი ექსპერტი: ჩავატარეთ კვლევა და აღმოჩნდა, რომ გვყავს 1046 

შეზღუდული შესაძლებლობის ბენეფიციარი. რაც შეეხება კოვიდს ყველა ხონელს ერთჯერადად 

ეძლევა 150 ლარი, რათა ჩაიტაროს ნებისმიერი სახის მისთვის აუცილებელი სამედიცინო 

შემოწმება...  

13,33%
21,66%

44,44%

76,66%

19,44%

29,44%

12,77%
19,44%

3,33%

ჯანდაცვის კუთხით რომელი პრობლემაა უფრო აქტუალური და პრიორიტეტული 

თქვენს ოჯახში ან თემში

ლ.კ., 59 წ., ქალი, ადგილობრივი ექსპერტი: გაიზარდა უსინათლოთა, ავთვისებიანი სიმსივნით 

დავადებულთა, შშმ პირების სამედიცინო პაკეტები, მათი მედიკამენტებით სტაციონალური და 

ამბოლატორიული მომსახურება. განვაახლეთ შეზღუდული შესაძლებლობების საბჭო, 

თავმჯდომარეა ქალაქის მერი,საბჭოს შემუშავებული აქვს სპეციალური პროგრამა. 

  კვლევისთვის საინტერესო იყო თუ როგორ ახერებენ ქალები  ჯანმრთელობის გაუარესების 

დროს, პრობლემის გადაჭრას,რაც მათ მიერ დაფიქსირებული პასუხებიდან გამოვლინდა: 

72 (40%) მკურნალობას, ძირითადად, უფარავს საყოველთაო ჯანდაცვის პროგრამა, 24 (13,33%),  

სარგებლოს  კერძო დაზღვევით,  3 (1,66%) სამედიცინო მომსახურებას, ძირითადად, იღებს 

საზღვარგარეთ, მკურნალობისთვის მიმართავს ექიმბაშს - 13 (7,22%), ხოლო თვითმკურნალობას 

ეწევა- 58 (32,22%), მათ შორის: დევნილი - 8 (13,79%), ადგილობრივი - 46 (79,31%). (დიაგრამა 10) 

 

 
 

VI ბლოკი:   პირადი უსაფრთხოება 

 

რაოდენობრივი კვლევისას  გამოიკვეთა  ოჯახში ძალადობის პრობლემა. კვლევამ აჩვენა, რომ 

ძალადობის პრობლემას აქტუალურად თვლის 73 (40,55%) გამოკითხული,  მათ შორის: დევნილი 

- 10 (13,69%), ადგილობრივი - 57 (78,08%),  მარტოხელა დედა- 2 (2,73%), მრავალშვილიანი დედა 

- 3 (4,10%), სოციალურად დაუცველი - 7  (9, 58%), უმუშევარი - 22 (30,13%),  პრობლემას ძალიან 

აქტუალურად მიიჩნევს - 22 (12,22%) ქალი, მათ შორის: დევნილი - 4 (18,18%), ადგილობრივი - 17 

(77,27%), მარტოხელა - 1 (4,54%), მრავალშვილიანი დედა  - 0, სოციალურად დაუცველი - 1 

(4,54%), უმუშევარი - 4 (18,18%), არ მიაჩნია  აქტუალურად - 52 (28,88%) გამოკითხულს, ხოლო 

საერთოდ  არ აქვს პასუხი - 33 (18,33%), მათ შორის: დევნილი - 2  (6,06%), ადგილობრივი - 29 (87, 

87%) გამოკითხულს.(დიაგრამა 11) 

 

40,00%

13,33%

1,66%
7,22%

32,22%

ა) ტქვენს 

მკურნალობას 

ძირითადად ფარავს 

საყოველთაო 

ჯანდაცვის პროგრამა

ბ) თქვენს 

მკურნალობას 

ძრითადად ფარავს 

კერძო დაზღვევა

გ) სამედიცინო 

მომსახურებას 

ძირითადად ირებთ 

საზღვარგარეთ

დ) მიმართავთ 

ექიმბაშს

ე) ეწევით 

თვითმკურნალობას

ჯანმრთელობის გაუარესების დროს როგორ ახერხებთ პრობლემის 

გადაჭრას?

ძალადობის რომელი ფორმაა ყველაზე გავრცელებული -რაოდენობრივმა კვლევამ  ამ მხრივაც 

გვაჩვენა მონაცემები -  ფიზიკური (ცემა, დამცირება ძალია გამოყენებით და ა.შ) დააფიქსირა  - 31 

(17,22%) გამოკითხულმა, გამოკითხულთა უმრავლესობამ- 115 (63,88%) ფსიქოლოგიური 

(დამცირება, სიტყვიერი შეურაცხყოფა, ლანძღვა-გინება, უგულებელყოფა და სხვა) აღნიშნა, 

ეკონომიკური (ფულადი სახსრებით მანიპულირება, ფინანსური დამოკიდებულება ოჯახის ერთ 

წევრზე, ფულის წართმევა, ფულადი სახსრების განკარგვის აკრძალვა და ა.შ.) მიიჩნია - 32 

(17,77%) ქალმა,ხოლო სექსუალური (გაუპატიურება, სექსუალური კავშირის დაძალება, ადევნება) 

- 2 (1,11%) -სთვისაა ყველაზე გავრცელებული ძალადობის ფორმა. 

კვლევის ანალიზიდან ჩანს, აქვთ თუ არა ინფორმაცია ძალადობის მსხვერპლთა მხარდაჭერის 

სერვისების შესახებ. 73  (40,55%), მათ შორის: დევნილი - 9 (12, 32%), ადგილობრივი - 56 (76, 71%) 

არ აქვს ინფორმაცია, ზოგიერთი სერვისის შესახებ ინფორმაციას ფლობს  - 59 (32,77%), ხოლო, 

აქვს ინფორმაცია  48 (21,66%) ქალს.(დიაგრამა 12) 

 

 

 
თუკი იცნობთ, ჩამოთვალეთ რომელი: 

• სამთავრობო და არასამთავრობო დონეზე არსებული კრიზისული ცენტრები - 8 (4,44%) 

• სახელმწიფო და არასამთავრობო ორგანიზაციების ბაზაზე არსებული თავშესაფრები -13 

(7,22%) 

• სახელმწიფო იურიდიული სამსახურები - 5 (2,77%) 

• ცხელი ხაზი - 96 (53,33%) 

• არასამთავრობო ორგანიზაციები და მათი სერვისები - 14 (7,77%) 

• მუნიციპალური სერვისები - 14 (7,77%) 

ტ ქ ვე ნ თვ ის  ა ნ  თ ქ ვე ნს  თ ე მ ში

21,66%

40,55%

32,77%

გაქვთ თუ არა ინფორმაცია ძალადობის მსხვერპლთა მხარდაჭერის სერვისების 

შესახებ?

ა) დიახ ბ) არა გ) ზოგიერთი მათგანი

ა) ხელმისაწვდომია

ბ) არასკმარისად ხელმისაწვდომია

გ) საერთოდ არ არის ხელმისაწვდომი

35,55%

58,88%

5,55%

არსებული სერვისები რამდენად ხელმისაწვდომია თქვენი 

ქალაქის(მუნიციპალიტეტის, სოფლის) მოსახლეობისთის?

• ძალადობის საკითხებზე მომუშავე არასამთავრობო ორგანიზაციები - 10 (5,55%) 

ამონარიდი ფოკუს ჯგუფის კვლევიდან: 

ე.ჯ., 36 წ., ქალი, ადგილობრივი ექსპერტი: გვაქვს ძალადობის მსხვერპლის ბინის ქირით 

უზრუნველყოფის პროგრამა, რაც სიახლე არის ჩვენს ბიუჯეტში. ვცდილობთ, ადამიანებს  

სოციალური ქსელით თუ  შეხვედრებით, მივაწოდოთ ინფორმაცია. 

კვლევის მასალებიდან გამოიკვეთა,  თუ  რა წყაროდან იღებენ ინფორმაციას ძალადობის 

მსხვერპლთა ან პოტენციურ მსხვერპლთა დახმარების სერვისების შესახებ და  პასუხები 

შემდეგნაირად გადანაწილდა: ტელევიზია, რადიო წარმოადგენ ინფორმაციის წყაროს - 62 

(34,44%) ქალისთვის, ყველაზე მეტი პასუხი დააგროვა  სოციალურმა ქსელმა - 93 (51,66%),  

არასამთავრობო ორგანიზაციებთან შეხვედრებით ინფორმაციას იღებს  - 11 (6,11%), 

ცენტრალური ხელისუფლების წარმომადგენლებთან შეხვედრები - 10 (5,55%)-სთვისაა 

ინფორმაციის გაგების წყარო, ხოლო  საინფორმაციო ფურცლები, განცხადებები 

საზოგადოებრივი თავშეყრის ადგილებში კი 4 (2,22%) გამოკითხულმა დააფიქსირა.(დიაგრამა 13) 

 
 

 

თვისებრივი კვლევიდან  ამონარიდი: 

თ.ბ., 42 წ., ქალი, ადგილობრივი ექსპერტი: მოსახლეობის აქტიური ნაწილი მეტ ინფორმაციას 

ფლობს, არის მეორე კატეგორია -  ნაკლებად ინფორმირებული. ბევრს ინტერნეტზე წვდომა არა 

აქვს. კორონას დროს, როდესაც დისტანციურ მუშაობაზე გადავედით, ამან უფრო იჩინა თავი. 

პროცენტულად დიდ ნაწილს არ აქვს ინტერნეტი. ინფორმაცია ხელმისაწვდომია და მისი 

პირველწყარო ინტერნეტია, თუ მოინდომებს ადამიანი, შეუძლია მიიღოს ინფორმაცია.   

რაოდენობრივი კვლევის  106 (58,88%),  გამოკითხულს მიაჩნია, რომ არსებული სერვისები არ 

არის ხელმისაწვდომი მოსახლეობისთვის, ხელმისაწვდომად თვლის - 64 (35,55%),  საერთოდ არ 

მიაჩნია  ხელმისაწვდომად - 10 (5,55%) გამოკითხულს. დიაგრამა 14 

 

 

 

 

 

 

 

34,44%

51,66%

6,11% 5,55% 2,22%

რა წყაროდან მიიღეთ ინფორმაცია ძალადობის მსხვერპლთა ან 

პოტენციურ მსხვერპლთა დახმარების სერვისების შესახებ?

6,11%

24,44%

62,20%

6,66%
0,55%

ა) ძალიან ცუდი ბ) ცუდი გ) ნორმალური დ) კარგი ე) ძალიან კარგი

როგორია თქვენს ქალაქში/სოფელში არსებული სანიტარული 

სიტუაცია და სიტუაცია გარემოს დაცვის კუთხით?

რაოდენობრივი კვლევის მონაწილეების აზრით,  ადგილობრივი თვითმმართველობის მიერ 
ქალთა მიმართ და ოჯახში  ძალადობაზე რეაგირებისთვის დანერგილი პროგრამები ნაწილობრივ 

საკამრისია - 56- (31,11%), არ ფლობს ინფორმაციას ადგილობრივი თვითმმართველობის 

აღნიშნული პროგრამების შესახებ 55 (30,55%) ქალი, არასაკმარისად მიიჩნევს-35 

(19,44%),საკმარისია გამოკითხულთა 17 (9,44%)-სთვის და  პროგრამების გამრავალფეროვნებაზე 

და ძალადობის მსხვერპლის სპეციფიკურ საჭიროებაზე მორგებაზე საუბრობს 17 (9,44%) 

თვისებრივმა კვლევამაც გამოავლინა გარკვეული პასუხები: 

თ.პ., 27 წ., ქალი, დასაქმებული: აუცილებელია მოსახლეობას მეტი ინფორმირება, საჭიროების 

შემთხვევაში თავი არ შეიკავონ მიმართვიანობისგან.  

ა.შ., 32 წ., ქალი, სოციალურად დაუცველი: პროგრამები საკმარისი არასდროს არ არის, თუმცა 

საკმაოდ ეფექტურია. 

ნ.ჯ., 55 წ., ქალი, დიასახლისი: არ არის საკმარისი, რადგან ქალთა მიმართ ძალადობა კვლავ 

გრძელდება.  

თ.ნ., 28 წ., ქალი, სტუდენტი, დასაქმებული: პრობლემას წარმოადგენს რომ მსხვერპლ ქალს არ 

აქვს წასასვლელი, ზოგიერთ რეგიონში არის თავშესაფრები თუმცა იქაც მსხვერპლს გარკვეული 

დროის მანძილზე შეუძლია ყოფნა, ხოლო შემდეგ  კი ის თავშესაფრის გარეშე რჩება.  

ი.ბ., 63 წ., ქალი, პედაგოგი: დღეს უამრავი ქალია ძალადობის მხსხვერპლი, მათ აქვთ 

დაუცველობის განცდა, ვერ მიმართავენ სამართალდამცავ ორგანოებს. ბევრმა არ იცის, როგორ 

მოიქცეს ამ დროს.   

ს.გ., 22 წ. ქალი, დასაქმებული: ძალადობაზე რეაგირებისთვის დანერგილი პროგრამები, არ არის 

საკმარისი და მას სჭირდება უფრო მეტად განვითარება, უნდა იქნეს ინფორმირებულობის დონე 

ამაღლებული საზოგადოებისთვის, საჭიროების შემთხვევაში თავი არ შეიკავონ 

მიმართვიანობისგან. 

ნ.კ., 25 წ., ქალბატონი, მაგისტრანტი: ქალთა მიმართ ძალადობის სტატისტიკა საგანგაშოა. 

აქტიურად უნდა ეწყობოდეს ძალადობის წინააღმდეგ სხვადასხვა დისკუსია, ტრენინგი. 

მოწვეული უნდა იყვნენ კომპეტენტური პირები. ძალადობის მსხვერპლ ქალებს მიაწვდიან იმ 

პროგრამების თუ ორგანიზაციების შესახებ, რომლებიც მათ დაცვას ემსახურება.   

 

VII ბლოკი: ეკოლოგიური უსაფრთხოება 

 

რაოდენობრივი კვლევის მონაწილეებმა შეაფასეს თავიანთ ქალაქში/სოფელში არსებული 

სანიტარული სიტუაცია და სიტუაცია გარემოს დაცვის კუთხითაც. 

 ძალიან ცუდი სიტუაცია აღნიშნა - 11 (6,11%) გამოკითხულმა , ცუდი სიტუაციაა - 44 (24,44%) 

რესპონდენტისთვის, ნორმალურად მიაჩნია არსებული მდგომარეობა  - 112 (62,2%) 

რესპონდენტს, კარგად შეაფასა - 12 (6,66%) ქალმა, ხოლო,  ძალიან კარგია და კმაყოფილია  - 1 

(0,55%) გამოკითხული. (დიაგრამა 15) 

31,66%

53,33%

15,00%

ა) დიახ ბ) არა გ) არ მიმიმართავს, რადგან არ 

მჯერა, რომ მას შესაბამისი 

რეაგირება მოჰყვება

მიგიმართავთ თუ არა ადგილობრივი თვითმმართველობისთვის, ან სხვა 

სახელმწიფო რგოლისთვის რაიმე პირადი, სამსახურეობრივი, 

საზოგადოებრივი საკიტხის გადასაჭრელად?

ეკოლოგიური პრობლემათა შორის ყველაზე მნიშვნელოვან პრობლემად  თემში, დასახელდა: 

დაბინძურებული ჰაერი - 70 (38,88%), სუფთა წყალთან არაჯეროვანი ხელმისაწვდომობა - 25 

(13,88%),  საკანალიზაციო სისტემების გაუმართაობა - 30 (16,66%), სანიაღვრე მილების არ 

არსებობა ან გაუმართაობა - 55 (30,55%). 

თვისებრივ კვლევაშიც გამოიკვეთა გარკვეული მოსაზრება ეკოლოგიურ პრობლემებთან 

დაკავშირებით, მაგალითად, 

ქ.კ., 37 წ., ქალი, დასაქმებული: მნიშვნელოვანი პრობლემაა ეკოლოგიური მდგომარეობა, 

რომელსაც იწვევს მანქანების გამონაბოლქვი.  

 

VIII ბლოკი: ზოგადი კითხვები 

 

თუ როგორი კომუნიკაცია აქვს მოსახლეობას ადგილობრივ ხელისუფლებასთან,  მიუმართავთ 

თუ არა ადგილობრივი თვითმმართველობისთვის, ან სხვა სახელმწიფო რგოლისთვის რაიმე 

პირადი, სამსახურეობრივი, საზოგადოებრივი საკითხის გადასაჭრელად,  პასუხი „დიახ“ გასცა-  

- 57 (31,66%) გამოკითხულმა,  არ მიუმართავს  - 96 (53,33%) გამოკითხულს და  არ მიუმართავს, 

რადგან არ ჯერა, რომ მას შესაბამისი რეაგირება მოჰყვება, ეს პასუხი დააფიქსირა - 27 (15%) 

გამოკითხულმა.( დიაგრამა16)  

 

 

 

 

 

 

 

 

 

 

 

 

 

თვისებრივი კვლევის დროს გამოვლინდა ადამიანთა რამდენიმე კატეგორია -რომელსაც 

მიუმართავს და მოუგვარებია თავისი პრობლემა, რომელსაც  არ მიუმართავს და რომელსაც ჯერ 

არ მიუმართავს, უმცა  მხარდაჭერის იმედი აქვს. აი რამდენიმე პასუხიც: 

თ.ნ., 28 წ., ქალი, სტუდენტი, დასაქმებული: მიმიმართავს ადგილობრივი 

თვითმმართველობისთვის სოციალური დახმარებისთვის, მედიკამენტებით დახმარებისთვის, 

რაც მათი მხრიდან დაკმაყოფილდა. 

თ.ჭ., 85 წ., ქალი, დასაქმებული: მიმიმართავს, მოუსმენიათ და დახმარებაც გაუწევიათ 

შეძლებისდაგვარად. 

ი.ბ., 63 წ., ქალი: მე მიმიმართავს, ვისარგებლე თანადაფინანსებით.  უყურადღებოდ არ დატოვეს 

ჩემი მიმართვა გარე განათების საკითხთან მიმართებაში და დღეს ჩემს ქუჩას აქვს გარე განათება.  

ს.გ., 22 წ., ქალი, დასაქმებული: არ მიმიმართავს. თუ დამჭირდება, აუცილებლად მივმართავ. 

იმედი მაქვს, შესაბამისი რეაგირება იქნება მათი მხრიდან. 

ე.უ., 30 წ., ქალი, დასაქმებული: ჩემს ირგვლივ ახლობლებმა მიმართეს ოპერაციის 

დასაფინანსებლად მერიას და დახმარება გაუწიეს შესაბამისად.  

ა.წ., 40 წ., ქალი, დასაქმებული: მიმიმართავს და იყო მყისიერი რეგირება. 

მ.პ., 37 წ., ქალი, დასაქმებული: მივმართე, ძვირადღირებული ანალიზები იყო საჭირო, 

დაგვიფინანსეს. 

მ.მ., 50 წ., ქალი, დასაქმებული: ოპერაცია დამჭირდა, ნაწილობრივ დამიფინანსეს და ჩემი 

ჯანმრთელობის მდგომარეობა დამაკმაყოფილებელია. 

ადგილობრივ ხელისუფლებასთან კომუნიკაციისთვის სამოქალაქო ჩართულობის  ფორმებზეც  

დააფიქსირეს გამოკითხულებმა თავიანთი მოსაზრებები. კერძოდ - დასახლების/სოფლის 

კრებები გამოუყენებია  - 70 (38,88%), საკრებულოს სხდომაზე დასწრება აღნიშნა  - 5 (2,77%),  

მერის, მერიის სამსახურების ანგარიშების მოსმენა დააფიქსირა - 12 (6,66%), პეტიცია - 12 (6,66%) 

რესპონდენტმა, მერის მრჩეველთა საბჭო, გენდერული საბჭო, შშმ პირთა  საბჭო - 8 (4,44%),  

სამოქალაქო ბიუჯეტირება - 3 (1,66%), კომუნიკაციის ელექტრონული ფორმა (ელფოსტით 

მიმოწერა, მუნიციპალიტეტის ვებგვერდზე არსებული წერილისთვის განკუთვნილი ფანჯარა) - 

70 (38,88%) გამოკითხულმა. 

თვისებრივი კვლევიდან გამოჩნდა, რომ ნაწილი იყენებს სხვადასხვა ფორმას, ხოლო ნაწილი 

უკმაყოფილოა იმით, რომ ხელისუფლება არ სწავლობს მის საჭიროებებს და არის კომუნიკაციის 

დეფიციტი.  

თ.პ., 27 წ., ქალი, დასაქმებული: სოფლის წარმომადგენლებისგან კონტაქტით მიიღება 

ინფორმაცია.   

ქ.კ., 37 წ., ქალი, დასაქმებული: მოქალაქეებთან კომუნიკაცია და კონსულტაციები არ არის ხშირი 

და არც იმის შესწავლა ხდება, თუ რამდენად კმაყოფილია მოსახლეობა.   

თ.პ., 28 წ., ქალი, სტუდენტი, დასაქმებული: მოსახლეობის საჭიროებების შესწავლა მეტ 

ნაკლებად ხდება ადგილობრივი თუ ცენტრალური ხელისუფლების მიერ, თუმცა არც თუ ისე 

ხშირად.  

თ. ჭ., 85 წ., ქალი, დასაქმებული:  დღევანდელ პირობებში ფეხზე დამდგარი სახელმწიფო შეარყია 

ეკონომიურმა პრობლემებმა. ვისაც არ უნდა კითხოთ პრობლემებზე გესაუბრებათ, მაგრამ არავინ 

იკვლევს მიზეზებს. 

ი.ბ. 63 წ., ქალი, პედაგოგი: სოფლის მოსახლეობა განიცდის კომუნიკაციის დეფიციტს, 

სახელმწიფოს სიძლიერეს ძლიერი სოფელი წარმოადგენს, ამიტომაც სოციალური პროგრამები 

სოფელზე უნდა იყოს მორგებული.  

ნ.კ., 25 წ., ქალი, მაგისტრანტი: კომუნიკაციისა და კონსულტაციების მხრივ მიდგომა 

განსხვავებულია სოფელსა და ქალაქის მხრივ. ახალგაზრდული კავშირების ლიგის უფასო 

წრეების შესახებ უმრავლესობამ არც კი იცის ჩემს სოფელში, არადა, ბევრი ნიჭიერი ბავშვია, 

რომელიც უსახსრობის გამო ვერ ახერხებს სხვადასხვა წრეზე სიარულს. 

გ.მ., 33 წ., კაცი, ადგილობრივი ექსპერტი: ჩვენი მუნიციპალიტეტი პატარაა, მოსახლეობასთან 

მჭიდრო კომუნიკაცია გვაქვს. ყოველთვის მზად ვართ მათი პრობლემების მოსასმენად. 

ამისათვის განსაკუთრებული მიღების დღეები არ გვჭირდება. ვცდილობთ, რეალურად 

გადავჭრათ პრობლემები და არ შემოვიფარგლოთ მხოლოდ განცხადებების განხილვით. 

ე.ჯ., 36 წ., ქალი, ადგილობრივი ექსპერტი: თვითმმართველობა ინტერნეტის, ვებგვერდის, 

ფეისბუქგვერდის საშუალებით და საინფორმაციო შეხვედრებით ახდენს მოსახლეობის 

ინფორმირებულობას. ოფიციალურად მერთან მიღების დღეებია სამშაბათი და ხუთშაბათი. 

მუნიციპალიტეტებს არ აქვს ის ფუფუნება, რომ კვლევები აწარმოოს. ეს საკმაოდ 

ძვირადღირებული სიამოვნებაა და არ ხორციელდება. მაგრამ ჩვენ წარმატებულად 

ვთანამშრომლობთ იმ არასამთავრობო ორგანიზაციებთან, რომლებიც ამ მიმართულებით 

მუშაობენ და ძალიან კარგად ვიყენებთ იმ კვლევის შედეგებს. ბოლო დროს განხორციელებული 

მონიტორინგი ემსახურებოდა მუნიციპალიტეტის მერიის მუშაობის გამჭვირვალობის, 

ეფექტიანობის და ინკლუზიურობის ხარისხის დადგენას და ამ მიმართულებით არსებული 

ვითარების შესწავლას. ფონდი „სოხუმის“ პროექტის ფარგლებში წარმატებით განვახორციელეთ 



19 
 

ორი პროექტი და მათ საფუძველზე დღეს გვაქვს მუნიციპალიტეტში ცხელი ხაზი და 

მოდერნიზებული ვებგვერდი. ეს ორი სერვისი ძალიან ეფექტურია, გაიზარდა მომართვიანობა, 

მოსახლეობის ჩართულობა. ჩვენთან ხელმისაწვდომია ადგილობრივი ვიზიტი, ცხელ ხაზზე 

დარეკვა, წერილობით მომართვიანობა არის ძალიან ეფექტური საშუალება.  

მ.გ., 51 წ., ქალი, ადგილობრივი ექსპერტი:  კომუნიკაცია ყოველთვის აქტიურია. ხშირად 

იმართება სოფლის კრებები და წარმოდგენილ პრობლემებს ყოველთვის მოყვება ჩვენი მხრიდან 

სწრაფი რეაგირება. 

რაოდენობრივი კვლევისას გაირკვა, ასევე, თუ  რამდენად  მორგებულია (ან ასახავენ) 

ადგილობრივი ხელისუფლების მიერ მიწოდებული მომსახურებები და პროგრამები მოწყვლადი 

მოსახლეობის სპეციფიკურ საჭიროებებს.  გამოკითხულთა 78  (43,33%) აზრით,  ადგილობრივი 

პროგრამები ითვალისწინებს მოწყვლადი ჯგუფების სპეციფიკურ საჭიროებებს, 49 (27,22%) 

თვლის, რომ პროგრამები არ ასახავენ ცალკეული მოწყვლადი ჯგუფების სპეციფიკურ 

საჭიროებებს,ხოლო 53 (29,44%) მიაჩნია, რომ არ არის დანერგილი მოწყვლადი მოსახლეობის 

სპეციფიკური საჭიროებების  და პროგრამებით მათი კმაყოფილების  შეფასების პრაქტიკა. 

ფოკუს ჯგუფებზე დაფიქსირებული მოსაზრებები: 

თ. ბ., 42 წ., ქალი, ადგილობრივი ექსპერტი: ხონში გახსნილი ზრდასრულთა განათლების ცენტრი 

მორგებულია საჭიროებებს, არის უფასო კურსები  კომპიუტერის, ბუღალტერიისა ენების 

შესწავლის.  

მ.გ., 51 წ., ქალი,  ადგილობრივი ექსპერტი: ვცდილობთ, სოციალური პროგრამა თითოეულ 

ადამიანზე იყოს მორგებული. მომართვიანობიდან გამომდინარე, ცვლილებები შევიტანეთ 

აუტისტი ბავშვების სარეაბილიტაციო პროგრამაში. თუ კი აქამდე ასაკი განსაზღვრული იყო 0-

დან 7 წლამდე  ახლა გავზარდეთ 15 წლამდე. სულ 16 აუტისტი ბავშვია, თითოეულს 200 ლარი 

გადაეცემა ყოველთვიურად. ჩვენ წინა პლანზე გვყავს ბავშვები, გადავწყვიტეთ შეიქმნას მერიაში 

ბავშვებზე მხარდაჭერისა და უზრუნველყოფის განყოფილება, რომელიც სრულყოფილად 

შეისწავლის ბავშვთა პრობლემებს. ვფიქრობთ ხონში დროებითი საცხოვრისის შექმნა, სადაც 

ბენეფიციარი 10 დღე დარჩება. მისი ბინის ქირა და სამჯერადი კვება დაფინანსებული იქნება 

მერიის მიერ. ყოველდღე მერიაში 30-მდე წერილი შემოდის, ამიტომ მუშაობა მართლაც 

რუტინულია. 

ლ.კ., 59 წ., ადგილობრივი ექსპერტი: ბენეფიციარებს, ვისაც აქვთ მხედველობის მკვეთრი 

შეზღუდვა, თვეში ვაძლევთ 50 ლარს, ასეთი 56 ადამიანია ხონში. რეინტეგრაციის პროგრამაც 

ეფექტურია. ბავშვები, რომლებიც დავაბრუნეთ ოჯახებში, თავს გრძნობენ კომფორტულად. ამ 

პროგრამის მიზანი ოჯახების გაძლიერება. 4 ასეთ ოჯახს გავუწიეთ დახმარება. პროგრამა 3 წელია 

მუშაობს, თითოეულ ოჯახს ვაძლევთ 1500 ლარს წელიწადში. ხონში მოქმედებს საოჯახო ტიპის 

სასტუმრო, სადაც ცხოვრობდა ერთ-ერთი ასეთი ოჯახი და ამ პროგრამით მიღებული თანხით 

დედამ შეძლო შვილებთან ერთად სასტუმროდან გასვლა და ახალი ცხოვრების დაწყება. 

თ.პ., 27 წ., ქალი, დასაქმებული: მნიშვნელოვანია ქალთა ეკონომიკური გაძლიერება -  სამუშაოს 

მოძიების მიზნით ისინი ტოვებენ ქვეყანას.  

ქ.კ., 37 წ., ქალი, დასაქმებული: შეზღუდული შესაძლებლობების მქონე პირებს უჭირთ  

დასაქმება, გადაადგილება, რადგან ქალაქში არ არის მათთვის სათანადო აღჭურვილობა. 

თ.ნ. 28 წ., სტუდენტი, დასაქმებული: რეგიონებში უფრო მეტად შშმ პირებს სჭირდებათ 

დახმარება. 

ა.ფ., 30 წ., ქალბატონი, დასაქმებული: დღევანდელი რეალობიდან გამომდინარე, ყველა სამიზნე 

ჯგუფს სჭირდება გარკვეული ადგილობრივი პროგრამებით დახმარება. ამ ჯგუფებიდან 

განსაკუთრებულ დახმარებას მრავალშვილიანი ოჯახები და სოციალურად დაუცველები 

საჭიროებენ. 

27%

4%

6%

14%

5%

ა) გაზრდილია სტრესი, დაძაბულობა

ბ) თავს იჩენს ჯანმრთელობასთან 

დაკავშირებული პრობლემები

გ) გამოკვეთილია უიმედობა, მომავლის შიში

დ) იზრდება ფსიქოლოგიური პრობლემები

ე) იკვეთება საზოგადოების დეპოლარიზაცია 

და კონფლიქტები

ვ) გახშირებულია ოჯახური კონფლიქტების, 

ქალზე ძალადობის შემთხვევები

ზ) იზრდება ქალთა მიგრაცია და გაყოფილი 

ოჯახების რიცხვი

თ) მაღალია დაუცველობის შეგრძნება

ს.ე., 22 წ., დასაქმებული: ჩემთვის შშმ პირები არიან ის სამიზნე ჯგუფი, რომელიც ყველაზე მეტად 

საჭიროებს მსგავსი პროგრამებით დახმარებას. 

ს.გ., 22 წ., დასაქმებული: ჩემთვის პრიორიტეტულ სეგმენტს მოხუცები წარმოადგენს, 

რომლებისთვისაც მედიკამენტები აუცილებელია. 

ნ.კ., 25 წ., მაგისტრანტი: გამოვყოფდი ნიჭიერ ახალგაზრდებს, მათ სჭირდებათ საკუთარი თავის 

რეალიზება, რომ არ მოუწიოთ სხვა ქალაქებსა თუ ქვეყნებში გადახვეწა. მათ სჭირდებათ ჩვენი 

ხელშეწყობა და მათი ხელშეწყობა არის წარმატების გზა ჩვენი ქვეყნისა და თემის. 

რაოდენობრივი კვლევისას  გამოიკვეთა ისიც, თუ როგორ აისახება მოსახლეობის 
მდგომარეობაზე ადამიანური უსაფრთხოების კუთხით გაზრდილი საფრთხე, 136 (75,55%), 

თვლის, რომ გაზრდილია სტრესი, დაძაბულობა,  თავს იჩენს ჯანმრთელობასთან 

დაკავშირებული პრობლემები  76 (42,22%) გამოკითხულისთვის, გამოკვეთილია  უიმედობა, 

მომავლის შიში  აქვს - 79 (43,88%) ქალს,  66 (36,66%) თვლის, რომ იზრდება ფსიქოლოგიური 

პრობლემები, იკვეთება საზოგადოების დეპოლარიზაცია და კონფლიქტები - 21 (11,66%) 

ქალისთვის,  გახშირებულია ოჯახური კონფლიქტების, ქალზე ძალადობის შემთხვევები,რასაც  

29 (16,11%) გამოკითხული აფიქსირებს,  იზრდება ქალთა მიგრაცია და გაყოფილი ოჯახების 

რიცხვი - 70 (38,88%), მაღალია  დაუცველობის შეგრძნება - 24 (13,33%) გამოკითხულისთვის 

(დიაგრამა17) 

 

 

 

 

 

 

  

 

 

 

 

 

 

 

 

 

 

 

 

რეკომენდაციები 

 

თვისებრივი კვლევის დროს რესპონდენტებმა ისაუბრეს იმაზეც, რა უნდა გაკეთდეს, რა 

გამოწვევებია მათ თემში თუ ზოგადად მუნიციპალიტეტში. ამ მოსაზრებების მიხედვით 

შეიძლება სარეკომენდაციო წინადადებების ჩამოყალიბება: 

• მიზანშეწონილია, ადგილობრივმა ხელისუფლებამ განახორციელოს ქალთა ეკონომიკურ 

გაძლიერებაზე ორიენტირებული პროგრამები; 

• სასურველია ადგილობრივ ხელისუფლებასთან თანამშრომლობით მცირე საწარმოების 

დაფუძნება, სადაც ქალები შეძლებენ გარკვეული საქმიანობის შესწავლას და მუშაობას;  

• სასურველია ქალთა ჩართულობის გაზრდა მუნიციპალური პროგრამების შექმნაში; 

• სასურველია მეტი ცოცხალი თუ ონლაინ კომუნიკაცია ადგილობრივი პრობლემების 

გაცნობისა და შესწავლის მიზნით - უწყვეტი დიალოგის რეჟიმი პრობლემების 

იდენტიფიცირებისა და მათი მოგვარებისათვის; 

• სასურველია ადგილობრივი ან  ცენტრალური ხელისუფლების წარმომადგენლების 

შეხვედრები ქალებთან და შესაბამისი პროგრამებით მათი ეკონომიკური გაძლიერების 

ხელშეწყობა;  

• სასურველია არსებული პროგრამების ეფექტიანობის შესწავლა, შესაბამისი კორექტირება 

და საჭიროებაზე დამყარებული ახალი პროგრამების შემუშავება; 

• სასურველია მუნიციპალიტეტში ელექტრონული კომუნიკაციის მაქსიმალურად 

ამოქმედება: ცხელი ხაზი, პეტიცია; 

• მისასალმებელი ადგილობრივი თვითმმართველობის აქტიური თანამშრომლობა 

მოსწავლე-ახალგაზრდობის სახლთან და ზრდასრულთა ცენტრთან - უფასო სასწავლო 

წრეებსა თუ კურსებში მეტი ადამიანის, მათ შორის მოწყვლადი ჯგუფების ჩართვის 

ხელშეწყობა; 

კვლევის დროს გამოვლენილი საჭიროებებიდან გამომდინარე, სხვადასხვა პრობლემის 

მოგვარება: შინმოვლის სერვისის შექმნა; გარე განათებები, გზებზე ხელოვნური ბარიერის, ე.წ. 

მწოლიარე პოლიციელის მოწყობა, ბავშვთა  გასართობი მოედნების და სკვერების მოწყობა, 

ხელის შეწყობა მიწის დამუშავებაში,  მრავალწლიანი ხეების შებელვა. 

 

 

 


